
Manuel Celso Mata-
lobos, lexicógrafo
e investigador lu-

cense, vén publicando den-
de hai anos composicións
poéticas en diversas re-
vistas, libros de autoría
colectiva e outros me-
dios impresos, mais non
foi ata o remate do pasa-
do 2007 que deu a coñe-
cer o seu primeiro volu-
me de versos, Elementos
de Arquitectura
Senti_Mental_ista, publi-
cado baixo o selo de Bu-
bela Editorial, onde con
anterioridade apareceran
outros títulos desta mes-
ma corrente literaria debi-
dos ao seu fundador, Xe-
sús Manuel Valcárcel (au-
tor tamén do prólogo a es-
ta obra), a quen Matalobos
segue en pupilaxe libre, pe-
ro non exenta dun explíci-
to recoñecemento ao seu
maxisterio.

Daquela, a teoría e praxe
compositivas destes Ele-
mentos... ancoran, máis un-
ha vez, nunha serie de pre-
supostos literarios ben defi-
nidos: liberdade formal e
temática, asunción eclécti-
ca dos modelos, autores e

c o -
rrentes
previos e,
sobre todo,
acomodación
da estrutura versal ao uni-
verso significante. O resul-

tado é unha batería
poemática onde a
ironía e a crítica so-
cial e vital pola vía
do humor sobran-
cean e na que o rit-
mo do poema pre-
senta unha sonori-
dade lúdica e de-
senfadada.

Ben é certo que,
nesta ocasión, a rít-
mica interna pode
resultar por veces
un tanto forzada e
que o recurso se-
mántico puramen-
te acumulativo non
asegura a excelen-
cia textual. Mais
non se pode negar
que neste

senti_Mental_ismo de Ma-
talobos existe unha vonta-
de certa de comunicar
dunha outra maneira e,
antes nada, de comunicar
outras maneiras.

Por veces dáse no albo esti-
lístico (“ensambladura plu-
ridimensional, bioclimática
e sismorresistente”), ás ve-
ces o xogo do truísmo abei-
ra o artificioso do lugar co-
mún moi castigado (así en
“Autorretrato”, por exem-
plo), pero sempre fica a
porfía por lograr unha ex-
presión aparentemente sin-
xela e no fondo de grande
complexidade metafísica,
tras da que mesmo chegan
a agocharse en ocasións ou-
sadas re-lecturas metalite-
rarias (“Silencio namora-
do”, poño por caso).

Elementos de Arquitectura
Senti_Mental_ista é un
exercicio de revelación a
través do absurdo, da con-
sideración dunha realidade
que convén repensarmos
para nos destiranizar dos
circos oficiais e ingresar-
mos, sen condicións, na li-
bérrima imaxinación que
desate os nosos sentidos.

MATALOBOS, Manuel
Celso, Elementos de
Arquitectura
Senti_Mental_ista, Ed.
Bubela, Santiago, 2007, 130
páxinas.

X. H. Rivadulla Corcón (A Coruña, 1962) é
coñecido polas diversas tarefas que realiza
(guionista, dramaturgo, narrador...), mais

tamén ten, entre os máis queridos, o estraño oficio
de poeta. O libro que agora comentamos, O adeus
do vello mariñeiro, está dividido en dúas partes. A
primeira comeza cunha breve narración en prosa
onde o protagonista, Miguel Barrientos, sae da ca-
sa para camiñar pola praia. Alí, ante a gamela dos
seus labores náuticos, vai escribindo nun caderno
os pensamentos e sentimentos
que asaltan o seu espírito.
Vinte e nove breves
poemas compo-
ñen ese pecu-
liar caderno
de poesía on-
de o único te-
ma que paira e
preside todo el
é a paixón
amorosa: “O
amor prestou-
lle/tres letras
ao mar/para
que tivese no-
me.”

Trátase de
composicións
de tres estrofes,
cada unha con
tres versos, ao
modo de tres
haikus.

A segunda par-
te repite o es-
quema inicial.
Comeza cun
texto en prosa,
esta vez escrito
por Laura Con-
de, a esposa do
mariñeiro mor-
to, que sae da ca-
sa cando descobre súa ausencia e, despois de o
procurar, atópao no areal xa sen vida. O poeta vai
desgranando, en vinte e nove breves pezas sucesi-
vas, a súa interioridade magoada, os seus pensares
e os seus sentires liricamente.

De novo temos o amor correspondido como eixo
central de todo o poemario. As ausencias do mar
eran esperadas, a da terra créalle un oco que nin-
guén pode encher, salvo o proprio esposo morto,
que acaba sendo tamén el casa, alicerce da súa vi-
da, perpiaño do seu corazón. Así podemos lelo:
“Penso entón que es un son desta casa/e esta noite
seite/no rechiar dunha porta.”

Tamén alviscamos, como non?, o tema do amor
máis alá da morte, tan caro aos románticos: “Es-
pero que me abrace/pronto un sono eterno/para
soñarte de novo sen final.”

Chama a atención o grao de vehemencia amorosa
mostrado por dous anciáns próximos á morte
cando, despois de convivir coa súa parella unha
inmensa cantidade de anos, seguen mantendo in-
tacto todo o seu frenesí cariñoso.

Libro este, pois, monotemático, formalmente moi
compacto, sen altibaixos, produto dun personaxe
singular das nosas letras.

RIVADULLA CORCÓN, X.H., O adeus do vello
mariñeiro, Ed. Xerais, Vigo, 2007, 74 páxinas.

Sobre a Segunda Gue-
rra Mundial e o exter-
minio nazi nos cam-

pos de concentración tense
escrito moito. Temos unha
chea de novelas que nos
describen as pectos varios
desa época que, por terri-
ble, é dun magnetismo
considerable para o investi-
dor e para o lector. O cine-
ma, o teatro, a arte, hai
exemplos abondo sobre es-
ta “atracción total”, excon-
xuro contra a barbarie hu-
mana.

John Boyle
ofrécenos un-
ha nova no-
vela sobre a
que reflexio-
nar sobre un
tema que está
moi traballa-
do e do que é
difícil dar unha
nova visión
dado que, xa se
atendeu a case
que todos os
asuntos posi-
bles. Mais, o ei-
do da arte e da
literatura é ines-
gotable. Boyle
basea o seu éxito
no punto de vis-
ta elixido. Xa non
son as vítimas
inocentes dos xu-
deus que nos poden
contar a súa desgraza;
non son os heroes america-
nos que nos contan a súa

enorme xesta adobiada
sempre da parafernalia á
que nos teñen acostuma-
dos, non son mandos do
exército nazi; agora é un
simple rapaz. O fillo dun
xeneral nazi que critica, sen
querelo, coa súa inxenuida-

de todo o

que está a contecer nun
campo de concentración.

Bruno vive felizmente en
Berlín coa súa familia ata
que seu pai é destinado a
dirixir un campo de con-
centración. Unha vez chega
descobre os contrastes que

existen entre a súa
antiga vida e anova
que está a comezar.
Desde a súa lóxica
pueril non acaba de
entender que é o
que fan nun lugar
tan pouco apeteci-
ble para vivir e non
entende a meirande
parte das cousas
que acontecen ao
seu redor. Hai com-
portamentos cara a
certas persoas que
están ao servizo da
familia –xudeus,
claro–, ou prohibi-
cións que non aca-
ba de entender por
moi normais que
apreciase que fosen
parqa os maiores
que estaban ao seu
arredor.

A casualidade lévao a ir
cara unha verxa que divide

os dominios familiares dun
complexo que lle é de todo
descoñecido onde ve a un
rapaz, coma el, que ten co-
mo vestimenta unha espe-
cie de pixama a raias. Fai
con el amizade e aquí coeza
o clímax narratolóxico des-
ta novela de final incerto.

Boyle consegue enganchar
ao lector coa nova expe-
riencia do seu personaxe,
co que vai aprendendo e
como lle vai afectando na
súa vida. Tira da sensibili-
dade do lector para mergu-
llalo nunha narración
emotiva, vibrante e que
mantén unha tensión na-
rrativa que te leva a procu-
rar a lectura corrida ata
chegar ao desenlace. O seu
estilo, moi sinxelo, sen alar-
des de ningún tipo, axuda
que a obra chegue a un
maior número de xente sen
esperar moito máis tecni-
camente. Acertado o punto
de vista presentado por un
narrador omnisciente que
mesmo, por veces, se chega
a fundir nos sentimentos
do protagonista axudando
a manter o pulso emotivo
dunha novela que non pa-
sará desapercibida polo seu
contido ben exposto e con
fondura humana.

BOYNE, John, O neno do
pixama a raias (trad.
Daniel Saavedra), Ed.
Faktoria K, Vigo, 2007, 190
páxinas.

